
Mmalite 
N’afọ 2019 ka ndị 'Engine Room' na ndi nchọcha si Naịjiria lebara anya n'ihe gbasara usoro  
nkọwaonwe ogbaraọhụụ na mpaghara ise. Mbunuuche nchọcha a bụ iji ghọtamie n'ezie mmetụta 
usoro nkọwaonwe ogbaraohuu nwere n'ebe ndị bi ma na-arụ ọrụ n'ime obodo nọ.  
 
Nchọcha anyị na Naịjiria gbadoro ụkwụ n’ọkpụrụkpụ ajụjụọnụ isii nke a jụrụ ndị si n’Abuja eweta 
ozi nakwa intanet, tinyekwara ajụjụọnụ na mkparịtaụka anyị na ndị òtù nlekwasanya si n’agbụrụ dị 
icheiche: nke gụnyere ndịọdachi chụpụrụ n’ụlọ ha, ndịọlụsị, ndị bi n’obodo emepeghị emepe na 
obodo mepere emepe, nakwuazị òtù dị icheiche na-ebu agha maka ọdịmma ndị mmadụ. 
Achịkọwara mmalite nchọcha a site n’ọnwa Febrụwarị rue n’Eprel nke afọ 2019. Ihe niile 
ekwuputara ebe a sitere n’ajujuọnụ agbara ndi na-eweta ozi nakwa mkparịtaụka otu nlekwasanya 
dị icheiche enwetara k’ejere oru nchocha n’oge a. E nwere ike inwete ozi ndị ọzọ gbasara usoro 
nchọcha a n’akụkọ mbaụwa.1 
 
Mbunuuche oru nchọcha a bụ iji ghọta ahụmiihe ndị mmadụ dị icheiche, ọ bụghị iji gosipụta ndị bi 
n’obodo e jiri mee nchọcha. Anyị agaghị eji ahụmiihe otu onye sị na ọ bụ ka ọnọdụ si dị, 
n’agbanyeghị na oge ụfọdụ ndị niile a gbara ajụjụọnụ na-enwe ahụmiihe ndị ọzọ nwere n’ótù ihe, 
mana ahụmiihe ọbụla na-eme ka anyị mata etu akụrụngwa ọgbaraọhụụ na ihe ndị ọzọ so ya si 
emetụta  ndị mmadụ dị icheiche. 

Usoro Nkọwaonwe Ọgbaraọhụụ  
Kọ ọdị ụgbu a, o pekata mpe ụlọ ọrụ gọọmenti etiti dị iri na atọ na imirikiti ụlọ ọrụ gọọmenti steeti 
na-arụ ọrụ nkọwaonwe ọgbaraọhụụ na Naịjiria. Ulọ ọrụ ọbụla na-anata otu ụdị ozi nkọwaonwe 
n'aka ndị mmadụ,  nke na-ebute arụchaa arụgharịa n’etiti ndị òtù ọrụ gọọmenti ma mee ka 
gọọmenti na-emefu óké ego. N’agbanyeghị na gọọmenti Naịjiria nwere ebumnobị ịmakọ ụlọ ọrụ 
ndị a niile kemgbe afọ 2014, agamniihu ya na-akpụ akpụ. Mmepụta kaadị mbụ ya, nke a na-
akpọkarị ‘eID’, mebiri n’ihi nrụkọ ọrụ ya na MastaKaadị, bụ nke ndị mmadụ katọrọ na ọ bụ ịchụ nta 
ego nke na-egosi njiama nwaafọ obodo.2 N’Oktoba 2019, naanị ndị Naịjiria dị  pecenti iri na itoolu 
bụ ndị denyerela aha ha maka kaadị nkọwaonwe ọgbaraọhụụ emeputara ka ọ nọchie anya ‘usoro 
kaadị nkọwaonwe silọịd.3 
 

                                                        
1Lee Injin Ruum. (2020). Nghọtami ahụmiihe ndị mmadụ ka o siri metụta Kaadị Nkọwaonwe 
dijitalụ: Mkpesa metụtara ọtụtụ mba. 
2See, for example, Branding Nigeria: MasterCard-backed I.D. is also a debit card and a passport, by Alex 
Court (2014, September 25), CNN. Available at: 
http://edition.cnn.com/2014/09/25/business/branding-nigeria-mastercard-backed-i-d-/index.html. And 
Nigeria’s Orwellian biometric ID is brought to you by MasterCard, by Siobhan O’Grady (2014, September 3), 
Foreign Policy. Available at: 
https://foreignpolicy.com/2014/09/03/nigerias-orwellian-biometric-id-is-brought-to-you-by-mastercard/ 
3Sanni, K. (2019, OCtober 20). National ID card is free, but only 19% Nigerians are registered. Premium 
Times.https://allafrica.com/stories/201910210021.html 



Iji nweta ọtụtụ mmadụ, ụlọ ọrụ commission ala anyị na-ahụ maka nlekọta ihe banyere 
nkọwaonwe ala anyị, ‘National ID Management Commission (NIMC)’site na ndọnyereukwu ụlọakụ 
mbaụwa n’ imepụta ngwaọrụ ga-enye aka mee ka kaadị nkọwaonwe rue onye ọbụla aka site 
n’ịnabata enyemaka ndịọrụ gọọmenti na ndịọrụ keonwe dịka ndị ha na ‘NIMC’ na-arụkọ ọrụ 
ndebanyeaha. Ọnye ọrụ ụlọakụ mbaụwa esị n’ọnụ ya nweta ọzi kwuru: 

Ihe nke a pụtara bụ na Ị gaa idebanye SIM kaadị gị ma ọ bụrụ na I nwebughi kaadị 
nkọwaonwe, n’ótù usoro ndeba aha ahụ, a ga-edenye aha gị maka kaadị nkọwaonwe. Etu 
ahụ ka ọ dịkwa n’ụlọakụ. Iji maa atụ, n’ihe gbasara mmekọrịta mmadụ na ibe ya, ọbụladị 
n’ahụike. 

Ebumnoobi ndị gọọmenti Naịjiria bụ iji kaadị ‘NIMC’ wee mee ọtụtụ ihe, nke gụnyere “nchekwa 
mmekọrịta ịntaneti, ihe gbasara ego, ịkwụ ụgwọ site n’uzo ọgbaraọhụụ , ego ezumiikenka, ọrụ niile 
metụtara ọrụugbo, nlekọta ahụike, agụmaakwụkwọ, nkuzi akaọrụ na inye ọrụ, mbagide iwu, 
mgbanwe ihe gbasara ala, nhọpụta ndị ọchịchị na ịgụ ndị mmadụ ọnụ”.4 Ma ndị okenye ma 
ụmuaka ga-enweta kaadị nkọwaonwe. N’ebe ndebanyeaha, ndị ọrụ na-anata ndị mmadụ ụsa 
gbasara onwe ha, foto ha na mbinye mkpịsịaka iri tupu e nye ndị gbara afọ iri na isii wee gbagobe 
ihe akpọrọ “microprocessor chip-based general multi-purpose identity card”5 ya na akara 
nkọwaonwe Naịjiria (national identification number (NIN)). 

Ahụmiihe Ndị Mmadụ 
Ajụjụọnụ na otu nlekwasaanya ndị ahụ e mere na Naịjiria n’ọnwa Febrụwarị rue Eprel 2019 mere 
ka a mata ahụmiihe ndị mmadụ jiri ngwaọrụ ndi ahụ akọwara nwegasiri. Ebe ọ bụna e meela 
ntakịrị nchọcha n’ahụmiihe ndị mmadụ ji  nkọwaonwe ọgbaraọhụụ a rụọ ọrụ, nchọcha nkọwada a 
bara uru maka iji ghọta ahụmiihe ụfọdụ mmadụ n’ezie. Ụfọdụ ahụmiihe ndị a nwere ike igosi 
adịmiiche n’ihe a gwara ọhaneeze ma dịkwa mkpa ịghọta na mmadụ niile bi na Naịjiria enweghi 
ótù ụdị ahụmiihe. Mbunuuche anyị gbasara ihe ọmụmụ a bụ ka ọ bụrụ okwu akpụnaọnụ mgbe a 
na-eme mkparịtaụka ozurumbaọnụ maka uzọ  a ga-esi gbochie nsogbu dị na nkọwaonwe 
ọgbaraọhụụ. 

Ndị Ohaọbọdọ Amataghị Maka Ya Nke Ọma:  
Ndị mmadụ a gbara ajụjụ na Naịjiria kwuru na ha amakebeghị ọrụ nkọwaonwe ọgbaraọhụụ na-
arụ, ya  mere e ji nata ọtụtụ njiede nakwa etu e si echekwa ya. Nchọcha anyị a gosiri na ndebaaha 
maka NIMC nke kaadị nkọwaonwe nkọwaọnwe abaghị ụba n’ihi na ọtụtụ mmadụ amaghị uru 
kaadị ahụ bara. Ọtụtụ oge, ndị debara aha ha mere nke a n’ihi na ha enweghị ike inweta ihe ụfọdụ 
n’ihi enweghị NIN maọbụ n’ihi na ha hụrụ ndị kwụ n’ahịrị, n’ebe ndị ụgwọọrụ ha pere mpe nọ 
ọkachasị ebe ndị ọdachi chụpụrụ n’ụlọ, nwere olileanya inweta ihe nrite dịka nri maọbụ itiakanobi. 
                                                        
4 National ID Management Commission. (2017 June). A strategic roadmap for developing digital 
identification in Nigeria. 
https://www.nimc.gov.ng/docs/reports/strategicRoadmapDigitalID_Nigeria_May2018.pdf 
5 The World Bank. (2016). ID4D - Country diagnostic: Nigeria. 
http://documents.worldbank.org/curated/en/136541489666581589/pdf/113567-REPL-Nigeria-ID4D-
Diagnostics-Web.pdf 



 
N’ịganiihu, ụfọdụ ndịọzaajụjụọnụ kwuru na ndị gọọmenti chọrọ ka ndị mmadụ debaa aha ha na-
atụfughi oge ma na-eyi ha egwu na ha ga-ejide akwụkwọ dị ha oke mkpa iji hụ na ha debara aha 
ha. Otu ọzaajụjụọnụ kwuru na “E yiri anyị egwu na ọ bụrụ n’ anyị enweghị kaadị nkọwaonwe, na 
anyị agaghị enwe ike imegharị paspọọtụ mbaụwa anyị, ya mere anyị ji gaa debaa aha”. Ha gwara 
anyị na ọ bụ iyi egwu a mere ọtụtụ ndị Naịjiria jiri gaa n’ihu iji mezue usoro ndeba aha ha.  

Achọchaghị Ntụta Alo Ndi Ọhaọbọdọ   
Atụmatụ mmepụta na itinye  nkọwaonwe ọgbaraọhụụ nke ụlọakụ mbaụwa na gọọmenti Naịjiria 
n’ọrụ kọwara mkpa ọ dị ime ka  ndị ọhaọbọdọ sonye, tinyere iwebata atụmatụ  ndị ọnụ na-erụ 
n’ọkwụ ọkachasị ndị gọọmenti steeti, “ha na ndi ọhaọbọdọ ịdị na-enwe mkparịtaụka oge niile” 
tinyere “inwe mkparịtụka n’etiti ha na ndị enweghi nchekwa”.6 Ebe ụfọdụ ndị a gbara ajụjụọnụ 
kwuru na ha nụrụ maka kaadị nkọwaonwe ọhụụ ahụ n’ihe onyonyoo nakwa redio, ọtụtụ 
ndịọzaajụjụọnụ na otu nlekwasaanya gosiri na ha amaghị ihe ọbụla banyere ntụtaalo ndi 
ọhaọbọdọ.     
 
Otù n’ime òtù nlekwasaanya ndị nwere ọlụsị anụla maka nzukọ ụlọakụ mbaụwa (ndị ụlọakụ 
mbaụwa kwetara na ha na ndịọlụsị kpara) mana ha amaghị onye ọbụla bịara yabụ nzukọ . 
Onyendu otu a kwuru, “ọ bụrụ na a nụrụ olu anyị ma ọ bụ n’ anyị sonyere ha na nzukọ, o nwere ike 
ndịna nakwa usoro mmepụta ya a gaghị eri mperi. Onweghị ihe gosiri na o bu nke anyị”. Ọ bụrụ na 
e nweghị nnabata, ndị mmadụ agaghị ahụ ihe mere ha ga-eji debaa aha, ọbụladị ndị debara aha 
anaghị ahụ uru kaadị nkọwaonwe ahụ bara.   
E nweghi mmụọ na “ọ bụ nke anyị”  bụ nnukwu nsogbu  ụlọọrụ gọọmenti bu n’obi idebanye aha o 
peka mpe nde narị mmadụ  abụọ . N’ezie, ndị mmadụ karịrị puku narị asaa debarala aha ha 
ewerebeghị kaadị ha.7 Ahụmiihe a gosiri mkpa ọ dị ime ka ndị ọhaobodo mata banyere ntụziaka e 
nwegasịrị. Ndị mmadụ ka nwekwara ike inweta nzaghachi ma ha hụ na e lebaghị mkpa ha anya 
n’uju, mana obi ga-aka sie ha ike n’usoro a ma ha hụ na ndị omeiwu kpọtụụrụ ndị obodo niile,  ha 
ga-enwe okwukwe na a ga-anụ mkpesa ha .  

Nhịahụ Dị Na Ndebaaha Na Iji Ya Mee Ihe:  
Nhịahụ e nwere na Naịjiria kara metụta ndị na-eri obere ụgwọọnwa, ndị bi n’ime obodo na 
ndịọlụsị. Ndị niile anyị jụrụ ajụjụ kwuru na usoro ndebaaha ahụ toro nnukwu ogologo. Ebe ndị 
ọgaranya nwere ike ịkwụ ndị ọrụ ndebaaha ụgwọ ka ha bịakwute ha maọbụ kwụọ ụgwọ, dịka 
ndịọzaajụjụọnụ siri kwuo “maghaa ahịrị” n’agbanyeghị na e kwesịghị ịnabata akaazụ ndị a, ndị na 
                                                        
6 The World Bank. (2018). Project information document/integrated safeguards data sheet (PID/ISDS)—Nigeria 
digital identification for development project (p. 9). 
http://documents.worldbank.org/curated/en/501321536599368311/pdf/Concept-Project-Information-
Document-Integrated-Safeguards-Data-Sheet-Nigeria-Digital-Identification-for-Development-Project-
P167183.pdf 
7Sanni, K. (2019, October 20). National ID card is free, but only 19% Nigerians are registered. Premium 
Times. https://allafrica.com/stories/201910210021.html 



enweghị ego na-akwụ n’ahịrị ebe a na-edeba aha ọtụtụ awa rue ọtụtụ ụbọchị. Ótù n’ime ndị 
ọzaajụjụọnụ kọwara usoro ndebaaha dịka ihe tara nnukwu akpụ. O toro ogologo tinyekwara na 
ndị mmadụ na-ejupụta ebe ndebaaha. Ndị mmadụ na-akwụ n’ahịrị ọtụtụ ụbọchị. 
 
Ịkwụ n’ahịrị ogologo ụbọchị n’ebe ndebaaha na aka esiri ndị si ebe dị anya bịa ideba aha ike. Ime 
njem na-ewe ego tinyere na e nwere ike agaghị aga ọrụ. Ọzọkwa, usoro ndebaaha a na-egbochi 
nsonye ndị bi n’ime obodo ndị okpukperechi ha na iwu ha gbochiri ụmụnwaanyị ime ihe ụfọdụ. 
N’agbanyeghị na ego gọọmenti wepụtara ga-ezu imere onye ọbụla ma nyekwa aka n’ikesa ya, 
nchọcha anyị gosiri na kaadị nkọwaonwe a erubeghị ọtụtụ ndị bi n’ime obodo aka. 
 
Ọtụtụ ebe ndebaaha bụ ebe ndịọlụsị agaghị aganwu. Ótù onyeìsì kwuru na e nyere ya akwụkwọ 
fọm ndebaaha ka ọ dee mana ọ rịọrọ ótù onye n’ime ndị na-eche maka ideba aha ka o deere ya.   
Ótù nwaanyị ọlụsị kọrọ otu o siri kwụgide n’ahịrị ebe ọ gara iweta kaadị ya na enweghị ebe ọ ga-
anọ ala. Ka ọ karịrị ihe dịka ótù awa, ụkwụ malitere gbuwe ya mgbu nke mere ka ọ rịọ enyemaaka, 
ma o nweghi onye zara ya n’ihi mkpọtụ ndị mmadụ na-eme n’imeụlọ ahụ. Nke a mere ka o tie 
mkpu iji mee ka ndị ndebaaha gee ya ntị. Onye ọzọ n’ime òtù nlekwasaanya na ndị ọlụsị kwuru na 
o nwekwara ótù ụdị ahụmiihe ahụ: “[Ochengwụrọ]” ndị ngwụrọ na-eji oche ígwè aga ga-agwa gị 
‘malite na mbata k’ anyị na-esi alaghachi azụ n’ihi ọtụtụ mmadụ’, Ọnye nti chiri ga-agwa gị na 
ụfọdụ n’ime ndị ndebaaha na-emeso ha omume dị an̄aa; ha anaghị enwe ndidi ka ha ghọta’”. Onye 
a gara n’ihu kọwaa etu ọ ga-esi rụọ ya ma ọ bụrụ na ọ dị ya n’aka: 
 

Anyị bụ ogbenye ọnụntụ, ya mere m gaghị achọ ka ndị mmadụ bịa ugboro ise n’ihi na ha 
chọrọ ideba aha. M ga-agba mbọ hụ na mgbe ọbụla m hụrụ onye ọlụsị, a ga-ebu ụzọ hụ 
maka ha n’ihi na amaghị m ebe ha siri weta ego ha jiri kwụ ụgwọ ụgbọala ha jiri bịa… M ga-
agba mbọ hụ na mgbe ọbụla a hụrụ onyeọlụsị ebe ndebaaha, a ga-akpọbata ma deba aha 
ya ka ọ ghara ịdị na-etufu ego ịbịa ebe ndebaaha kwa ụbọchị.     
 

Ọzọkwa, e nweere mgbagwoju anya n’ịmata ihe bụ ọlụsị. Akwụkwọ ndebaaha na-ajụ ndị mmadụ 
ma ha e nwere ọlụsị mana ha anaghị enye ohere ebe a ga-ekwu ụdị ọlụsị ọ bụ. Kaadị ahụ 
akọwaghị ihe ọbụla maka ọlụsị, nke mere na ndịọlụsị anyị gbara ajụjụọnụ  chebere echiche maka 
nghotahie ndị a. Iji maa atụ, onye nti chiri kọwara na kaadị ahụ a naghị akọwara ndị mmadụ maka 
ọlụsị a. A gaara ịkpụrụ ya ebe ndịagha na-enyocha ndị na-eme njem, n’ihi na ndịagha chere na ọ 
bu ótù n’ime ndị Boko Haram n’ihi na o nweghi ike ịza ha ajụjụ ha jụrụ ya. Kaadị ya, nke akọwaghị 
maka ọlụsị ya, abaghịrị ya uru n’ebe a. Naanị ihe zọrọ ya bụ na otù onye matara ya pụtara ozugbo. 
Odoghị anya ihe mere e ji anara ndịọlụsị ozi banyere ọnọdụ ha mana etu e si eji ya eme ihe ma 
ogọsiputaghi na kaadị ahụ maọbụkwanụ   anaghị apụta ma a pịnye ya n’ígwè.  
 
N’ikpeazụ, anyị gbara ọtụtụ ndị na-enwetebeghị kaadị nkọwaonwe ka ọtụtụ ọnwa na afọ gasịrị 
ajụjụọnụ. Ótù nwaanyị onye ndị Boko Haram chụpụrụ n’ụlọ ya debara aha n’afọ 2016 nwere naanị 
mpempe akwụkwọ gosiri nke a; ọ kà na-eche kaadị nkọwaonwe ya. Onye ọzọ a manyere ịgbapụ 
n’ụlọ ya gwara anyị na mgbe ọbụla ọ gara iweta kaadị ya na ọ bụghi na kọmputa anaghị arụ ọrụ 
nke ọma, ọ bụrụ na ọ nyụrụ anyụ. Ka e mesịrị, SIM kaadị ya funahuru ya, nke ga-eme na gọọmenti 
agaghị enwe ike ime ka ọ mata ma kaadị ya pụta.   



Mgbe ọ gasịrị ọtụtụ ọnwa anyị jiri mechaa nchọcha anyị, NIMC kwuru na Twita n’̣onwa Oktoba 
n’afọ 2019 na onye ọbụla ga-akwụ puku naịra atọ maka mmegharị kaadị nkọwaonwe 
ọgbaraọhụụ.8Ọnọdụ dị etu a butere iwe na obi ịda mba, ọkachasị n’ebe ndị cherela ọtụtụ afọ 
n’enwetaghị kaadị nkọwaonwe ha nọ.9 Nchọcha anyị na-egosi ọtụtụ ụzọ ndebaaha a siri gụpụ 
ụfọdụ mmadụ, ma ikwụ ụgwọ a e webatara ga-emekwu ka ihe kawanye njọ ma mee ka ahaghị 
nhatanha e nweburu bawanyekwuo.   

E nweghị Nkwenye N’ihi Amaghị 
Ndị anyị gbara ajụjụọnụ na Naịjiria sịrị na o nweghi mgbe e kwutere na ntị ha maka ikwenye na 
usoro a. E chere na naanị ịbịa ebe ndebaaha gosiri na e kwerela. N’ezie, echiche ndị mmadụ na 
ọbịbịa ebe ndebaaha abụrụla nkwenye mere ka o peka mpe ótù ọzaajụjụọnụ sị na nkọwa 
omenchọcha nyere maka nkwenye n’ihi ọmụma dịka “ịchọ nkwenye pụrụ iche” – ndị a gbara 
ajụjụọnụ hụrụ ‘nkwenye n’ihi ọmụma’ dịka ihe pụrụ iche ma na-atọkwa ọchị n’ihi na a naghị 
anatakarị ikikere ndị mmadụ. Etu a ka ọ dị ebe niile nke na e lebazịghị ya anya ọzọ.    
 
Nchọpụta a gosiri ndịiche e nwere n’ụzọ kacha ndị ọzọ mma e si anata njiede. N’ebe niile, a na-
ahụ nnata nkwenye dịka usoro dị mkpa a na-agbaso na nkọwaonwe iji kwanyere ikike ndị mmadụ 
ùgwù, ịnata ikike ndị na-edeba aha tupu a nata ha njiama ga-esorịrị, ọkachasị njiama banyere ndụ 
ha. N’ịganiihu, a ga-asị na a nataghị nkwenye n’ihi ọmụma bụ ya na-ebute “mmụọ ọ bụghị nke 
anyị” akọwarala na mbu. Ọ bụrụ n’ usoro e wepụtara maka kaadị nkọwaonwe ọgbaraọhụụ anaghị 
asọpụrụ ikikere ndị mmadụ ma mee ka ọ bụrụ ha ga-ekpebi ihe a ga-ede maka ha, ọ na-emegide 
mmekọrịta ntụkwasịobi n’etiti ndị mmadụ na òtù ọchịchị ma gbochie mmụọ nke anyị. 

Nchekwa Njiama 
A ga-eji  nkọwaonwe ọgbaraọhụụ Naịjiria  rụọ ọrụ na ngalaba gọọmenti dị icheiche nakwa 
n’ụlọọrụ ndị nkịtị dị icheiche. Ndị anyi si n’aka ha nweta ozi karia gwara anyị na e nweelarịị nnukwu 
nkesa njiama na-anataghị ikikere ndị mmadụ, tinyere ire ọtụtụ njiama n’etiti ọtụtụ ụlọọrụ  
gọọmenti na ụlọọrụ di icheiche okwu ego di n’aka, ụlọọrụ ndị nzikọrịtaozi, na ndịahịa ndị ọzọ. Ótù 
ọzaajụjụ kwuru, “Éē, ndị ụlọakụ nwere ozi banyere  m… tinyere n’ ụlọọrụ ‘Nigeria Port Authority’ 
nwere ozi banyere  anyị”.   
 
Ọtụtụ ndị òtù nlekwasaanya kwenyere na e nweghi nchekwa nyéré njiama ha dị n’aka gọọmenti  
na ndị nkịtị, mana ha nyefere ya n’ihi na o nweghi ihe ha ga-emenwu. Otu mpụ ịntaneti si ari elu na 
Naịjiria mere ka ndị mmadụ kwenye na ndị ọrụ ụlọakụ na-enye ndị ohi ohere inweta njiede ha. Ótù 

                                                        
8Channels Television. (2019, October 15). Nigerians fume as NIMC attaches N3,000 charges to national ID 
renewal. 
https://www.channelstv.com/2019/10/15/nigerians-fume-as-nimc-attaches-n3000-charges-to-national-id-
renewal/ 
9 Sahara Reporters. (2019, October 15). Backlash Greets NIMC Announcement Of N5000 For National ID 
Renewal 
http://saharareporters.com/2019/10/15/backlash-greets-nimc-announcement-n5000-national-id-renewal 



onye n’ime ndi òtù nlekwasaanya kwuru, “Echere m na á na-atụ egwu na e nwere ike ikesa ozi a 
n’ihi na mpụ ịntanet dị na Naịjiria akaghị ịga n’ihu ma ọ bụrụ na ha (ndịọrụ) na ndịohi anaghị 
arụkọ”. 
 
Etu ọ dị, ndi so n’ òtù na-agba mbọ maka ọdịmma ndi mmadụ gwara anyị na ndị mmadụ anaghị 
ahụta nchekwa njiama dịka nnukwu ihe. N’ihi oke ụbịam dị na Naịjiria, o nweghi onye chọrọ ịma 
ihe gọọmenti ji njiama ya eme. Ihe kacha bụrụ mkpa ha bụ etu ha ga-esi dị ndụ nye ezinụụlọ ha 
nri, a hụrụ ihe gbasara nchekwa dịka ihe ndị ụwa zuuru òkè na-eme. Dịka onye anyị si n’aka ya 
nweta ozi karịa siri kwu, “[Ndị gọọmenti] na-anakọ [njiama] n’ihi na o nweghi onye na-ekpesa maka 
iwu nchekwa.” 
 
Òtù nlekwasaanya na ndị ọdachi chụpụrụ n’ụlọ gosiri obiụtọ ha nwere  maka enyemaaka na ohere 
ha nwetara site na nkọwaonwe ọgbaraọhụụ ma gosi mmetụta maka nchekwa na ihe mere ndị 
gọọmenti na ndị ‘World Food Programme’ ji anakọ njiama. Ótù nwaanyị kwuru, “ Amaghị m ihe e ji 
ya eme n’ezie. Oge ụfọdụ egwu na-atụ m na e ji aha na foto m agwọ ọgwụ, mana ana m ekpere 
chineke mgbe niile maka nchekwa.” Ise foto ugborougboro (naanị maka kaadị nkọwaonwe 
ọgbaraọhụụ) bụ nnukwu ihe mgbakasịahụ. Mmadụ abụọ ndị ọzọ n’ótū òtù nlekwasaanya kpesara 
etu ndị mmadụ si ese ha foto kwa ụbọchị ma ha anaghị emezu nkwa ha kwere: 

Foto ha na-ese akarị akarị, mgbe ọbụla ka ha na-asị na ọ bụrụ na ha sechaa foto a na ha 
ga-akuziri anyị ọrụaka dị icheiche ma bidoro anyị ahịa. Ọ bụrụ na ha mesịa nke a ha 
achịkọrọ foto niile ahụ pụọ n’akuzirịghị anyị ọrụaka ha kwere anyị na nkwa. 
 

Ahụmiihe ndị a na-enwe na nnakọta njiama, ọkachasị ise foto, nke ndị nwe obodo d�̣́kà gọọmenti 
Naịjiria na ‘World Food Programme’  na-eme ka uche ndị mmadụ dịkwuo n’ebe njiama dị, 
ọkachasị n’etiti ndị ụwa na-atụ n’ọnụ. 
 
Kaosinadị, ‘National Information Technology Development Agency’ nke Naịjiria nabatara iwu 
nchekwa Naijiria yabụ ‘Nigeria Data Protection Regulation’10 n’ọnwa Jenụwarị afọ 2019. Dịka anyị 
hụrụla n’iwu nchekwa njiama ọhụụ a tụpụtara n’akụkụ mba ụwa ndị ọzọ,1112 iwu a nabatara ụfọdụ  
ihe ndị dị na nchekwa iwu njiama nke out jikoro mba Europe ‘European Union’s General Data 
Protection Regulation’. Na mba ebe  enwere nnukwu nsogbu nchekwa nkọwaonwe ọgbaraọhụụ a 
na-ekesa njiede n’anataghị ikike, 13 ọganiihu ga-esi naanị na mmuta na mbagide. 

Otù Na-agba Mbọ Maka Odịmma Ndi Mmadụ 
Ndi ọhaobodo enweghị mmasị, nakwa, nsogbu ọha, mere ka nkwado kaadị nkọwaonwe 
ọgbaraọhụụ bụrụ ihe siri ike. Òtù na-agba mbọ maka ọdịmma ndi mmadụ na Naịjiria abaghị ụba 

                                                        
10 National Information Technology Development Agency. (2019). Nigeria data protection regulation.  
https://nitda.gov.ng/wp-content/uploads/2019/01/NigeriaDataProtectionRegulation.pdf 
11Iji maatụ, nootu nchọcha anyị mere gbasara ndị Thailand kpalitere iwu GDPR. 
12https://digitalguardian.com/blog/breaking-down-nigeria-data-protection-regulation 
13PUNCH. (2019, September 22). Concerns as Nigerian firms move to adopt data protection regulation 
https://punchng.com/concerns-as-nigerian-firms-move-to-adopt-data-protection-regulation/ 



tinyere na ego a na-enye ha dị ezigbo nta, ọ na-esiri òtù dị icheiche ike ịbagide ihe ọhụụ ebe ọ bụ 
na ndị e wepụtarala ewepụta bụ ya butere nsogbu ndi mmadụ na-agabiga kwa ụbọchị, dịka 
ụbịam. Na mkparịtaụka e nwere n’etiti ndị nnọchiteanya òtù nlekwasaanya, otù onye n’ime ha 
chịkọtara nsogbu a: 
 

Echere m n’ anyị ga-esonye n’ihe ndị ahụ, makana nke bụ eziokwu bụ n’ anyị esonyeghị na 
ya n’ihi na anyị enweghị ike na ego. N’uche m, ọ bụghi ịchọ ka ọ bụrụ ihe niile nyere 
mmadu niile; kama anyị enweghị ike ibụ ihe niile nyere mmadụ niile. 

 
Nhịahụ ndị a mere ka òtù dị icheiche na-ahụ maka ikike nkọwaonwe ọgbaraọhụụ  na-agba mbọ 
iweta mgbanwe site n’aka gọọmenti. Òtù na-ahụ maka ikike nkọwaonwe ọgbaraọhụụ bụ 
‘Paradigm Initiative’, esonyelarị na ịgba mbọ gbasara kaadị nkọwaonwe ọgbaraọhụụ kemgbe 
Mastakaadị na gọọmenti rụkọwara ọrụ. Onye otu na-agba mbọ maka ọdịmma ndi mmadu gbara 
ajụjụọnụ kwuru; 

Òtù ọdịmma ndi mmadu  na-echu ụra pere mpe n’ ịbụsọ gọọmenti agha n’ótù n’ótù, 
n’agbanyeghi na ‘Paradigim Initiative’ ewegharala agha a, ị hụbeghị ebe òtù niile na-agba 
mbọ maka ọdịmma ndi mmadu gbakọrọ igosi nkwado ha iji mee ka mbọ a na-agba mịta 
mkpụrụ. Ya mere o ji bụrụ mmadụ ịgba aka achụ ihe na-ata arụ. Naanị ihe I nwere ike 
imenwu bụ ịhapụnata ụfọdụ ihe. Ha nwere ike ịjachi gị ọnụ n’ụlọikpe — ha nwere ihe niile — 
ma ọ bụrụ na ha achọghị ime ka amata ihe ahu . 

 
N’agbanyeghị nke a, ‘Paradigm Initiative’ mere ka a mata na nsogbu dị n’ ụlọọrụ mba ofesi inwe 
ikike n’ọba njiama NIMC ma na-agbakwa mbọ kemgbe ahụ ịhụ na e nwere ikike na iwu 
nnwereonwe  nke nkọwaonwe ọgbaraọhụụ (Digital Rights and Freedom Bill),14 nke ebinyebeghị 
aka na ya ruo taa.15 

Nchịkọta na Ntụtaalo 

N’ihi n’òtù na-agba mbọ maka ọdịmma ndi mmadụ bujuru aka na Naijiria, ọ ga-adị mma ịhụ ótù 
mpaghara  na otu mbaofesi dị icheiche, ndịnkwado na ndịmwetaego ihiwe ihe ha nwere n’òtù dị 
icheiche na-agba mbọ maka ọdịmma ndị mmadụ n’obodo. Ịkwado òtù  ọdịmma ndị mmadụ ka ha 
ghọta etu kaadị nkọwaonwe ọgbaraọhụụ si metụta nsogbu dị icheiche ha nwere na ihe o jiri dị 
mkpa na ndị ha na-arụrụ ọrụ ga-enwe ike weta mgbanwe, mana òtù ndị a chọrọ ego na ndịọrụ ga-
enyere ha aka iwebata ihe gbasara kaadị nkọwaonwe ọgbaraọhụụ n’ọrụ ha. Enyemaaka a nwere 
ike iwube òtù nchekwa eziokwu na òtù ndị ọzọ dị icheiche ga-arụkọ ọrụ maka ihe gbasara 
nkwenye na nchekwa njiama nke ‘Paradigm Initiative’ ga-ebute ụzọ, nke ga-akwalitekwu ọrụ a 
maliterela ma kwanye gọọmenti ọkụ n’úkwù n’ụzọ ótù òtù agaghị emenwu. 

 
                                                        
14Adegoke, A., &Ilori, T. (2019, August 3). Digital Rights and Freedom Bill Archives: The Leap and the 
Hurdles. Paradigm http://paradigmhq.org/tag/digital-rights-and-freedom-bill/ 
15Ekwealor, V. (2019, March 27). Nigeria’s president refused to sign its digital rights bill, what happens now? 
Techpoint.Africa. https://techpoint.africa/2019/03/27/nigerian-president-declines-digital-rights-bill-assent/ 



Nsogbu anyị kacha chọpụta na Naịjiria bụ n’etiti ime ka o ruo ndị mmadụ aka na ozi banyere ya. 
Ebumnoobi gọọmenti iwepụta ego ga-ezuru onye ọbụla agaghị adị ìrè ebe ọ bụ na ọtụtụ obodo dị 
icheiche ha chọrọ ịgụnye na-enwe nsogbu dị icheiche na ndebaaha. Ụzọ dị icheiche 
ndịnkwuchitere ọhaneeze wepụtara nwere ike izipụta ihe na-akpa ndi obodo dị icheiche nke nwere 
òtù ọdịmma ndi mmadu na-arụrụ ha ọrụ malite na ndịogbenye rue na ndịọlụsị. Ilebaanya n’ego 
mmegharị na ego ndị ọzọ a na-akwụ n’ideba aha ga-abụ ihe mbụ kacha mkpa a ga-emere ndị 
Naịjiria enweghị ego.Ebe ndebaaha ndịọrụsị na ndị bi n’ime obodo, ọkachasị ụmụnwaanyị, ndị n’ihi 
omenaala, agaghị enwe ike ịkwụ n’azụ ụmụnwoke, dị óké mkpa iji mee ka o ruo imirikiti ndị a 
gụpụrụ agụpụ aka 
 
N’ikpeazụ, ọrụ ndị ‘Paradigm Initiative n’ebe ikike na iwu nnwereonwe nke nkọwaonwe 
ọgbaraọhụụ dị oke mkpa. Ego ọbụla e tinyere maka ịkwalite kaadị nkọwaonwe ọgbaraọhụụ ga-
ewere nkwado nchekwa njiama na nchekwa ikike ndị Naịjiria dịka ihe mbụ.   
 


